
Poeta e narrador

«Éme difícil falar deste
libro. Sei como empezou,
pero non como o rematei»

C. P.
SANTIAGO/LA VOZ. O poeta e narrador
ourensán Francisco X. Fernández Na-
val presentou na Libraría Couceiro, ro-
deado de música e doutros poetas, o
poemario co que gañou a edición des-
de ano do premio Fiz Vergara Vilari-
ño, Bater de sombras, publicado por
Espiral Maior.
—¿Presentarse a este premio deter-
minou dalgún xeito os poemas?
—Non, porque estaba escrito. Rema-
tara o libro e non sabía que facer con
el dada a situación das editoriais, un
poemario que para min é o máis difí-
cil que escribín, porque algo de mis-
terio ten. Nesa fase de reflexión che-
gáronme as bases, e mandeino.
—¿Que misterio hai nestes versos?
—Éme difícil falar del. Sei como em-
pezou, pero non sei como o rematei.
O título xa sitúa ao lector. Quérese es-
cudar no mundo das sombras, unha
corrente literaria da que me gustaría
que formase parte.
—¿Sombras simbólicas?
—Sentín que era un médium. Fun le-
vado por camiños que nunca pensara
transitar, porque hai sombras que nun-
ca pensara encarar cando empecei.
—¿Sorprenderá aos seus lectores?
—Penso que si, porque sempre traba-
llei máis unha poesía de luz, pero es-
ta vez amoloume moito unha sombra
e quixen mirarlle aos ollos.
—¿Conseguiuno?
—Persoalmente si, non sei se poetica-
mente. Hai sombras transversais coma
o Holocausto e os modelos de violen-
cia contra a muller nos que ela é cóm-
plice, aceptados socialmente.

